ՏԵՂԵԿԱՆՔ-ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

       1. Անհրաժեշտությունը՝ պայմանավորված է ՀՀ ՆԳՆ ոստիկանության ամբողջական պարեկային ծառայության ներդրման, մասնավորապես նոր ձևավորվող ջրային պարեկային ծառայության գործունեությունը  պատշաճ  իրականացնելու նպատակով անհրաժեշտ տրանսպորտային միջոցների ձեռքբերման հանգամանքով։

2. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021թ-ի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրային դրույթներից («Ոստիկանություն» բաժնի միջոցառումների 3․3 կետ), ՀՀ կառավարության 2021 թվականի նոյեմբերի 18-ի   թիվ 1902-Լ որոշմամբ  հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրով հաստատված ժամանակացույցի` պարեկային ծառայության նյութատեխնիկական հագեցվածության  ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 3-րդ  կետ) և այլն։ 

3. Ընթացիկ իրավիճակը, խնդիրները և կարգավորման բնույթը․
   Սույն որոշմամբ սահմանվող գնման առարկաները առաջարկվում է ձեռք բերել ՀՀ ՆԳՆ ոստիկանության ընդհանուր տարեկան հատկացումների շրջանակներում, պայմանավորված ՀՀ ՆԳՆ առջև ծառացած խնդիրների առաջնահերթությամբ։
     Նախագծով անհրաժեշտություն է առաջացել կատարել նվազեցումներ հետևյալ տնտեսագիտական հոդվածներով՝
   <<11001․ Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում >>  միջոցառման՝  

   <<Տրանսպորտային նյութեր>> 4264 հոդվածից 2,8 մլն դրամի նվազեցում՝ ի հաշիվ <<զանազան պահեստամասեր>> 34911150/1 ԳՄԱ կոդով գնման առարկայի։

<<31001․ ՀՀ ոստիկանության կարիքի բավարարում>> միջացառման
   <<Շենքերի և շինությունների կապիտալ վերանորոգում>> 5113 հոդվածից 200,0 մլն. դրամի նվազեցում։

   Ճգնաժամային և Օպերատիվ կառավարման կենտրոնների միավորմամբ պայմանավորված՝ նախատեսվում է ՀՀ ՆԳՆ ոստիկանության և Բիդեք ՍՊԸ-ի միջև 03.09.2021թ. կնքված N ՀՀ Ո ԲՄԱՇՁԲ-2021-ՇԻՆ/ՕԿԿ-47 ծածկագրով ՀՀ ոստիկանության ք. Երևան, Էրեբունի համայնք, Խորենացի 158 հասցեում տեղակայված շենք-շինությունների հիմնանորոգման-վերակառուցման (կառուցման) աշխատանքների պայմանագրի կատարման ժամկետների երկարացում (նախկինում՝ 930 օր, շուրջ 2.5 տարի): 
   Ելնելով վերոգրյալից՝ առաջարկվում է վերոնշյալ պայմանագրով նախատեսված գումարից (45221142/1 ԳՄԱ ծածկագրով <<ընդհանուր շինարարական աշխատանքներ>> գնման առարկայից) նվազեցնել 200,0 մլն դրամ, որի ուղղությամբ կկատարվի լրացուցիչ աշխատանքների համար անհրաժեշտ ֆինանսական միջոցների վերահաշվարկ։
Կատարվող նվազեցումներն առաջարկվում են ուղղել հետևյալ տնտեսագիտական դասակարգման հոդվածին․ 
<<31001․ ՀՀ ոստիկանության կարիքի բավարարում>> միջացառման՝
<<Տրանսպորտային սարքավորումներ>> 5121 հոդվածին ուղղել՝ 202,8 մլն դրամ։     

  Ջրային պարեկային ծառայության կարիքների համար փոքրածավալ բեռնատարների /պիկապներ/ ձեռքբերման անհրաժեշտությունն ու հրատապությունը պայմանավորված է  ՀՀ կառավարության 2021թ-ի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի «Ոստիկանություն» բաժնի միջոցառումների 3․6 կետ դրույթով, որի համար ներդրման ավարտ է սահմանվում 2023 թվականի հոկտեմբեր ամսվա 3-րդ տասնօրյակը։ 

   <<Գնումների մասին>> ՀՀ օրենքի 15-րդ հոդվածի 6-րդ կետի հիմքով 26․09․2023 թվականին <<Մուրան>> ՍՊԸ-ի հետ <<ՀՀՆԳՆ ԷԱՃԱՊՁԲ-Բեռնատար/2023/Հ-63-1>> ծածկագրով կնքվել է պայմանագիր թվով 20 հատ <<փոքրածավալ բեռնատարների /պիկապներ>> գնման առարկայի ձեռքբերման համար, որից թվով 7  փոքրածավալ բեռնատարների համար 17․08․2023 թվականին թիվ 1406-Ն որոշմամբ արդեն իսկ հատկացվել է 109,2 մլն դրամ։ 

   Նախագծով առաջարկվում է 202,8 մլն դրամը հատկացնել մնացած թվով 13 հատ փոքրածավալ բեռնատարների /պիկապների ձեռքբերմանը, որոնք  անհրաժեշտ են Սևանա լճի ջրավազանի ամբողջ տարածքում պատշաճ ծառայություն իրականացման նպատակով։

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
«Հայաստանի Հանրապետության 2023 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
5. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է Հայաստանի Հանրապետության ներքին գործերի նախարարության կողմից։
6. Ակնկալվող արդյունքը.
ՀՀ  ներքին գործերի նախարարության ոստիկանության նոր ջրային պարեկային ծառայության գործունեության  պատշաճ իրականացում, տրանսպորտային միջոցներով ավտոպարկի հագեցվածության ապահովում։ 

ՀՀ  ներքին գործերի նախարարություն
1

